
Uunga siunnersuut: Tapersiissutitalimmik inissialiortiternermut taarsigassarsititsisarneq pillugu 

Inatsisartut inatsisaat nr. xx,xx. Xxx2019-meersoq. 

(Ineqarnermut Attaveqatigiinnermullu Naalakkersuisoq) 

 

Tapersiissutitalimmik inissialiortiternermut taarsigassisitsisarneq pillugu Inatsisartut inatsisissaattut 

siunnersuut Siumumit ima ittumik oqaaseqarfigissuarput. 

Nunatsinni sumi najungaqarneq apeqqutaalluni ineqarniarnikkut illussaqarniarnikkullu 

atungassarititaasut assigiinngittorujussuusut ilisimaarivarput, taamaattumillu sumiiffiit ilaanni 

nammineerluni initaarniarneq ajornartorujussuusinnaalluni, Siumumiillu isumaqarpugut tamanna 

qaangiuttariaqartoq nammineerlunimi initaarnissaq pilerinartuusariaqarpoq periarfissallu qanoq 

ittuunerat aamma qaammarsaasutigineqartariaqarput, inatsisillu ersarissuusariaqarput atuisunut 

paasiuminarlutik. 

Ummallu siunnersuutip kingunerisaanik Naalakkersuisut inissiamik pisinermi   

tapiissuteqarsinnaajunnaassapput taarsigassarsisitsisinnaajunnaassallutillu, tamassumalli 

malitsigisaanik Inatsisartut inatsisaata allanngortinneratigut illuliat maanna atuuttut atuussimasullu 

iluarsaannissaannut, allilernissaannut pitsanngorsarnissaannullu tapiissuteqartalernissamut 

kommunit inatsisissatut siunnersuutiqartoqarnerata kingunerisaanik tapiissuteqartalernissaminnut 

toqqammavissaqalissallutik. 

Aningaasanullu inatsisissamut siunnersuummi 2020-mut kommuninut nuunneqarnissaannut 

aamma siunnersuuteqartoqarpoq, taamaalillunilu akisussaaffik annertoorujussuaq 

nuunneqartussaavoq. Atuisullu qanimut sullinneqarsinnaalissallutik.  

Tamakkulu saniatigut inatsisissatut siunnersuutit inissianut taamatullu sanaqateqarluni illulianut 

piginnittunngornissanut nalimmassaanerit, taarsigassarsianullu erniaqaratillu 

taarsersugassaanngitunut sivikinnerusumik naleerukkiartuaatinneqarnissaannut siunnersuutit 

Siumumiik iluarisimaaratsigit oqaatigissuarput. 

Taamatut naatsumik oqaaseqarluta siunnersuut taperserlutigu aappassaaneerneqannginnerani 

ataatsimiititaliamut susassaqartumut innersuupparput. 

Nikkulaat Jeremiassen 

Siumut. 


